Proumié vouiage a Mount-Riéu - D’ Aubagno a Souliés-Pont
Lis“Escursionsen Provence’ - Lou Couvent de Mount-Riéu.

La proumiero fes que siéu ana en escourregudo a la Chastrouso de Mount-Riéu es
en 1890, emé la seissioun de Prouvenco déu Clube Aupen. Avian aor bon ped, de sang
viéu dins li veno, erian en bousco di poulit rode de nosto Prouvenco amado; li camin
loungaru, li nauti mountagno noun nous fasien peno. Cercavian qu’ a bén proufita de
nosti journado de repaus, |i dimenche subre-tout, per alassa nosti cambo, e dins lis
alentour de Marsiho que soun tant agradiéu, es souvent a la Santo Baumo gu’ anavian
faire testo.

Sei’avié dous jour de fésto, fasian tira un pau mai la guéto e anavian dins |i Mauro,
alaVerno, au Ventour, dins lis Aup. Adounc, un beu jour de Pandecousto, se diguerian
d anaa Mount-Riéu, souto la direicioun dou president Barréme e dou secretari Rolland.

Partian a-n-uno ouro de matin d’ Aubagno, mountavian d’ aise ala Glaciero e au cou
de Bartagno, per se trouva a la croto de la Santo Baumo al’ ouro de la proumiero messo.
Se dgjunavo a la font de Nans e partian en fourest pér li glaciero de Font-fregjo, ounte
fasian un dina requist, ventoula sus lou souple margai e dins li clot de viduleto que
venon a béudre en agquel endré fresqueirous.

Sus lou véspre, plan-planet, davalavian a Signe en passant a la cascado dou Rabi, e
fasian pauseto, la niue, dins aquéu vilage, di platano oumbrouso, dis aigo cascaianto,
ounte se tengueron autre-tems de Court d’ Amour renoumado.

L’ endeman, fres coume de barbeu, seguissian li ribo de Gapeu, passavian a Beu-
prat, a Mount-Riéu lou Viél, a Mount-Riéu lou Jouine, e aprés la vesito dou couvent,
taulo messo souto lis espesso e nauti platano fasian uno riboto de saussissot, d oulivo e
de toun en salado.

E apres? Apres, passavian lis aguio douloumitico de Vau-bello, quauco croto, lou
galant vilage de Beu-Gencié¢, la valado de Gapéeu touto cuberto d’ agroufiounié, e
arribavian en cantant a la garo de Souliés-Pont, ounte lou trin nous empourtavo en un
mié som, a Marsiho, sur lou cop de migjo-niue.

D’aquelo vesito ala Santo Baumo e a Mount-Riéu n’en tirere proufié per faire
estampa mi noto souto lou titre de: “Excursions en Provence, 1ére seri€”, que pareigue
en 1892 e que sigue I’ éurigino d’ uno tiero de des voulume vendu a vint-e-dous milo
eisemplari, e I’6urigino peréu dou grand mouvamen escursiounisto de Marsiho,
mouvamen gue cree la pouderouso soucieta “Les Excursionnistes Marseillais’, en 1897,



